
मूलम् अत्र ।

०१ ०१ अथ कर्माण्य्

अथ कर्माण्य् आचाराद् यानि गृह्यन्ते।

०१ १२ अग्निमिध्वा

परिस्तरणम् - (क्रमो ऽन्यत्रोक्तः।) अग्निमिध्वा प्रागग्रैर्दर्भैरग्निं परिस्तृणाति १२

०४ विवाहप्रकरणम्


०४ ०१ सुहृदस्समवेतान् मन्त्रवतो

सुहृदस् समवेतान् मन्त्रवतो ऽवरान् (वरः) प्रहिणुयात् १

०५ ऋतुसमवेशनम्


०८ १३ रजसः प्रादुर्भावात्

रजसः प्रादुर्भावात्स्नातामृतुसमावेशने उत्तराभिरभिमन्त्रयेत (=ऽविष्णुर्योनिऽमित्यादिभिः त्रयोदशभिः) १३

०६ कर्मान्तराणि


०९ ०२ अर्थप्राध्वस्य परिक्षवे

अर्थप्राध्वस्य (अर्थाय प्रस्थितस्य) परिक्षवे परिकासने चाप उपस्पृश्योत्तरे (अनुहवं परिहवं) यथालिङ्गं (अनुहवे = अन्वाह्वाने, परिहवे, दुःस्वप्ने … ऽपीति हरदत्तः) जपेत् ॥

०७ उपनयनप्रकरणम्


१० ०१ उपनयनं व्याख्यास्यामः

उपनयनं व्याख्यास्यामः १

०८ उपाकर्मोत्सर्जनप्रकरणम्


११उ ०१

अथात उपाकरणोत्सर्जने व्याख्यास्यामः १

०९ समावर्तनम्


१२ ०१ वेदमधीत्य स्नास्यन्

वेदमधीत्य स्नास्यन् प्राग् उदयाद् व्रजं प्रविश्यान्तर्लोम्ना चर्मणा द्वारम् अपिधायास्ते १



  
  
  ch011.xhtml
  
  




१० मधुपर्कः


१३ ०१ अथैतदपरन् तूष्णीमेव

अथैतदपरं तूष्णीमेव तीर्थे स्नात्वा तूष्णीं समिधमादधाति ।

११ सीमन्तोन्नयनम्


१४ ०१ सीमन्तोन्नयनम् प्रथमे

सीमन्तोन्नयनं प्रथमे गर्भे चतुर्थे मासि ॥ आपस्तम्बगृह्यसूत्र १४.१ ॥

१२ पुंसुवनम्


१४ ०९ पुँसवनं व्यक्ते

पुँसवनं व्यक्ते गर्भे तिष्येण ।

पुँ॒ सु॒वन॑म् असि ।

१३ जातकर्म


१५ ०१ जातं वात्सप्रेणाभिमृश्योत्तरेण

जातं (=जातमात्रम्, "प्राङ्नाभिवर्धनात्पुंसो जातकर्म विधीयते") वात्सप्रेण (=दिवसस्परीत्येषः) +अभिमृश्य,

दिव᳓स् प᳓रि प्रथमं᳓ जज्ञे अग्नि᳓र्

अस्म᳓द् द्विती᳓यम् प᳓रि जात᳓वेदाः ।

तृती᳓यम् अप्सु᳓ नृ-म᳓णा अ᳓जस्रम्

इ᳓न्धान एनं जरते(=स्तौति) स्वाधीः᳓(=सुप्रज्ञाता) ।

(प्रतिज्ञा+ऋक्। अग्रिमायाम् उत्तरम्।)

विद्मा᳓ ते अग्ने त्रेधा᳓ (रूपाणि अग्नि-विद्युत्-सूर्यास्) त्रया᳓णि

विद्मा᳓ ते स᳓द्म (नानाकुण्डेषु) वि᳓भृतम् पुरुत्रा᳓ (=बहुधा)।

विद्मा᳓ ते ना᳓म परमं᳓ गु᳓हा य᳓द्

विद्मा᳓ त᳓म् उ᳓त्सं (=fount) य᳓त आजग᳓न्थ ।

(प्राक्तनाया विस्तारः!) समुद्रे᳓ त्वा नृम᳓णा अप्सु᳓ अन्त᳓र्

नृच᳓क्षा (=नृद्रष्टा) ईधे (=दीपयते) दिवो᳓ अग्न ऊ᳓धन्न् (=उधस्स्थानीये मेघे) ।

तृती᳓ये त्वा᳓ र᳓जसि (=लोके) तस्थिवाँ᳓सम्

ऋत᳓स्य यो᳓नौ महिषा᳓ अहिन्वन्न् (=बुद्धवन्तः) ।

अ᳓क्रन्दद् अग्निः᳓ स्तन᳓यन्निव द्यौः᳓

क्षा᳓मा (=पृथिवीं) रे᳓रिहद् (=आस्वादयन्) वीरु᳓धः (={वृक्ष}गुल्मान्) समञ्ज᳓न्न् ।

सद्यो᳓ जज्ञानो᳓ (दावानलः) वि᳓ ही᳓म् इद्धो᳓

अ᳓ख्यद् आ᳓ रो᳓दसी भानु᳓ना भात्य् अन्तः᳓ ।

उशि᳓क् (=कामयिता) पावको᳓ अरतिः᳓ (=गन्ता) सुमेधा᳓

म᳓र्तेष्व् अग्नि᳓र् अमृ᳓तो नि᳓धायि ।

इ᳓यर्ति (=गमयति) धूम᳓म् अरुष᳓म् (=महत्) भ᳓रिभ्रद्

उ᳓च् छुक्रे᳓ण शोचि᳓षा द्या᳓म् इ᳓नक्षत् (=दीपयत्)।

वि᳓श्वस्य केतु᳓र् भु᳓वनस्य ग᳓र्भ

आ᳓ रो᳓दसी अपृणाज् (=अपूरयत्) जा᳓यमानः ।

वीडुं᳓ (=दृढं) चिद् अ᳓द्रिम् अभिनत् पराय᳓ञ् (=परागच्छन्)

ज᳓ना य᳓द् अग्नि᳓म् अ᳓यजन्त प᳓ञ्च ।

श्रीणा᳓म् उदारो᳓ धरु᳓णो रयीणा᳓म्

मनीषा᳓णाम् प्रा᳓र्पणः सो᳓म-गोपाः ।

व᳓सोः सूनुः᳓ स᳓हसो अप्सु᳓ रा᳓जा (=दीप्यमानः)

वि᳓ भात्य् अ᳓ग्र उष᳓साम् इधानः᳓ ।

य᳓स् ते अद्य᳓ कृण᳓वद् भद्रशोचे

ऽपूपं᳓ देव घृत᳓वन्तम् अग्ने।

प्र᳓ तं᳓ नय प्रतरां᳓ (=नितरां) व᳓स्यो (=वसीयः)

अ᳓च्छाभि᳓ द्युम्नं᳓ (=धनं) देव᳓भक्तं यविष्ठ ।

आ᳓ त᳓म् भज सौश्रवसे᳓ष्व् (स्वन्नेषु [यागेषु]) अग्न

उक्थ᳓-उक्थ आ᳓ भज शस्य᳓माने ।

प्रियः᳓ सू᳓र्ये प्रियो᳓ अग्ना᳓ भवात्य्

उ᳓ज् जाते᳓न (पुत्रादिना) भिन᳓दद् (=उद्भिद्य प्रकाशताम्) उ᳓ज्ज᳓नित्वैः (=जनिष्यमाणैः)।

त्वा᳓म् अग्ने य᳓जमाना अ᳓नु द्यू᳓न्

वि᳓श्वा व᳓सूनि दधिरे वा᳓र्याणि (=वरणीयानि) ।

त्व᳓या सह᳓ द्र᳓विणम् इच्छ᳓माना

व्रजं᳓ गो᳓मन्तम् उशि᳓जो (=मेधाविनो) वि᳓ वव्रुः ।

दृशानो᳓ रुक्म᳓ (=रोचमानः) उर्व्या᳓ (=महत्या) व्य᳓द्यौद्,

दुर्म᳓र्षम् आ᳓युः श्रिये᳓ रुचानः᳓ ।

अग्नि᳓र् अमृ᳓तो अभवद् व᳓योभिर्

य᳓द् एनं द्यौ᳓र् अ᳓जनयत् सुरे᳓ताः ॥


उपस्थ आधानम्

उत्तरेण यजुषोपस्थ आधाय (="अस्मिन्नह"मित्यनेन),

अ॒स्मिन्न॒हँस॒हस्रं॑ पुष्या॒म्येध॑मान॒स् स्वे वशे॑ ।



अभिमन्त्रणम्

उत्तराभ्याम् ("अङ्गादङ्गाद्" इति) अभिमन्त्रणं ,

अङ्गा॑दङ्गा॒त्संभ॑वसि॒ हृद॑या॒दधि॑ जायसे ।

आ॒त्मा वै पुत्र॒नामा॑ऽसि॒ स जी॑व श॒रद॑श्श॒तम् ।



मूर्धन्यवघ्राणम्

("अश्मा भवे"ति) मूर्धन्यवघ्राणं,

अश्मा॑ भव पर॒शुर्भ॑व॒ हिर॑ण्य॒मस्तृ॑तं भव ।

प॒शू॒नान्त्वा॑ हिङ्का॒रेणा॒भि जि॑घ्राम्य् असौ(→नामनिर्देशः)।



दक्षिणकर्णे-जपः

("मेधां त" इति) दक्षिणे कर्णे जापः १

मे॒धान् ते॑ दे॒वस् स॑वि॒ता

मे॒धान् दे॒वी सर॑स्वती ।

मे॒धान् ते॑ अ॒श्विनौ॑ दे॒वाव्

आध॑त्तां॒ पुष्क॑रस्रजा ।

१४ नामकरणम्


१५ ०८ दशम्यामुत्थितायां स्नातायाम्

दशम्यामुत्थितायां स्नातायां पुत्रस्य नाम दधाति पिता मातेति ८

१५ अन्नप्राशनम्


१६ ०१ जन्मनोऽधि षष्ठे

जन्मनोऽधि षष्ठे मासि ब्राह्मणान् भोजयित्वाऽऽशिषो वाचयित्वा दधि मधु घृतमोदनमिति सँसृज्योत्तरैर्मन्त्रैः कुमारं प्राशयेत् ।

भूर् अ॒पां त्वौष॑धीनाँ॒ रसं॒ प्राश॑यामि।

शि॒वास्त॒ आप॒ ओष॑धयस् सन्त्व्,

अनमी॒वास्त॒ आप॒ ओष॑धयस् सन्त्व् असौ(→नामनिर्देशः) ।

भुवो॒ऽपाँ …।

सुव॑र॒पां …।

भूर्भुव॒स्सुव॑र॒पां …।

तैत्तिरेण माँसेनेत्य् एके २

१६ चौलम्


१६ ०३ जन्मनोऽधि तृतीये

जन्मनोऽधि तृतीये वर्षे चौलं पुनर्वस्वोः ॥ १६.३ ॥

१७ गृह्यनिर्मणम्


१७ ०१ दक्षिणाप्रत्यक्प्रवणमगारावकाशमुद्धत्य

दक्षिणा-प्रत्यक्(=पश्चिम)-प्रवणम्(=निम्नम्) अगरावकाशम् (खनित्रेण) उद्धत्य, पालाशेन शमीमयेन वोदूहेनैतामेव दिशम् उत्तरया(="यद्भूमेः क्रूर"मित्येतया) +उदूहति ॥

यद् भूमेः॑ क्रू॒रं तद् इ॒तो ह॑रामि॒,

परा॑ची॒न् निर्ऋ॑तिं॒ निर्वा॑हयामि ।

इ॒दँ श्रेयो॑ ऽव॒सान॒म्(=स्थानम्) आग॑न्म(=आगतवन्तो) देवा॒,

गोम॒द् अश्वा॑वद् इ॒दम् अ॑स्तु॒ प्र भूम॑ ।

१८ गृहप्रवेशविधिः


१७ ०७ पालाशं शमीमयम्

पालाशं शमीमयं वेध्मम् (पाकाग्वाव्) आदीप्योत्तरयर्चा ("उद्ध्रियमाण"इत्येतया पञ्चपादया) ऽग्निम् उद्धृत्य

उ॒द्ध्रि॒यमा॑ण॒ उद्ध॑र पा॒प्मनो॑ मा॒

यद् अवि॑द्वा॒न् यच् च॑ वि॒द्वाँश् च॒कार॑ ।

(रात्रौ प्रवेशे) अह्ना॒ यद् एनः॑ कृ॒तम् अ॑स्ति पा॒पँ

(अहनि प्रवेशे) रात्र्या॒ यद् एनः॑ कृ॒तम् अ॑स्ति पा॒पँ

सर्व॑स्मा॒न् मोद्धृ॒तो (त्वम्) मु॑ञ्च॒ तस्मा॑त् ।




अगारप्रतिपादनम्

उत्तरेण यजुषा ("इन्द्र स्य गृहा वसुमन्तो वरूथिनः") ऽगारं प्रपाद्य

इन्द्र॑स्य (मम) गृ॒हा वसु॑मन्तो वरू॒थिन॒स्(=गृह[+अवयवा]) -

तान् अ॒हँ सु॒मन॑सः॒ प्रप॑द्ये ।





प्रतिष्ठापनम्

उत्तरपूर्वदेशे ऽगारस्योत्तरया ("अमृताहुति"मित्यनया) ऽग्निं प्रतिष्ठापयति ७

अ॒मृ॒ता॒हु॒तिम् अ॒मृता॑याञ् जुहोम्य्(→स्थापयामि)

अ॒ग्निं पृ॑थि॒व्याम् अ॒मृत॑स्य॒ जित्यै॑ ।

तया॑ ऽन॒न्तं काम॑म् अ॒हञ् ज॑यानि

प्र॒जाप॑ति॒र् यं प्र॑थ॒मो जि॒गाय॑

+अ॒ग्निम् अ॑ग्नौ॒(→पृथिव्यां) स्वाहा॑ ।

(इयं वा अग्निर्वैश्वानरः इति श्रुतेः।)

१९ बालग्रहगृहीतस्य कुमारस्य तन्निवर्तकं कर्म


१८ ०१ श्वग्रहगृहीतङ् कुमारम्

श्वग्रह(=श्वेव नदति, श्ववद्वा चेष्टते)गृहीतं कुमारं

तपोयुक्तो(=यावन्मनस्तोषमनशनादियुक्तः) जालेन प्रच्छाद्य कंसं किङ्किणिं(=लोहघण्टां) वा ह्रादयन्न्(=पुरुषान्तरेण ध्वानयन्)

अद्वारेण (=भित्यादिकमपसार्य मार्गं कृत्वा) सभां प्रपाद्य

सभाया मध्ये ऽधिदेवनम्(=दीवनं यत्र कुर्वन्ति कितवः) उद्धत्य+अवोक्ष्य

+अक्षान्(=विभीतकफलानि, केचित्शारा इति) न्युप्य

अक्षेषूत्तानं (=शयानम्) निपात्य

दध्ना लवणमिश्रेणाञ्जलिनोत्तरैर् ("कूर्कुरस्सुकूर्कुर"इत्यादिभिः"श्वानमिच्छ्वादन्न पुरुषं छत्"इत्यन्तैः) अवोक्षेत् प्रातर्मध्यन्दिने सायम् १

२० सर्पबलिः


१८ ०५ श्रावण्याम्

श्रावण्यां पौर्णमास्याम् अस्तमिते स्थालीपाकः ५

२१ आग्रयणस्थालीपाकः


१९ ०६ अनाहिताग्नेराग्रयणम्

अनाहिताग्नेर्(←कर्मधारयो ऽस्तु, सशेषाहिताग्नेश् चापि विवक्षया) आग्रयणम् (यथार्तु पर्वणि)।

२२ हेमन्तप्रत्यवरोहणम्


१९ ०८ हेमन्तप्रत्यवरोहणम्

हेमन्तप्रत्यवरोहणम् (खट्वायाः)८

२३ ईशानबलिः


१९ १३ ईशानाय स्थालीपाकम्

ईशानाय स्थालीपाकं श्रपयित्वा, क्षैत्रपत्यं च,

प्राचीमुदीचीं वा दिशम् उपतिष्क्रम्य (ग्रामात्)

स्थण्डिलं कल्पयित्वा

ऽग्नेर् उपसमाधानादि १३

२४ मासिश्राद्धप्रकरणम्


२१ ०१ मासिश्राद्ध